
UO‘K: 338.46 
SAMARQAND VILOYATIDA XIZMAT KO‘RSATISH KORXONALARI FAOLIYATI 

SAMARADORLIGINI OSHIRISH OMILLARI VA RIVOJLANISH ISTIQBOLLARI 

Annotatsiya. Mazkur maqolada Samarqand viloyatida xizmat ko‘rsatish korxonalari 
faoliyatining rivojlanish holati hamda ularning iqtisodiy samaradorligini oshirishga ta’sir 
etuvchi asosiy omillar tahlil qilingan. Tadqiqot davomida xizmatlar sektorining hududiy 
iqtisodiyotdagi o‘rni, xizmat ko‘rsatish korxonalarining iqtisodiy ko‘rsatkichlari, resurslardan 
foydalanish darajasi hamda raqamli texnologiyalarni joriy etish jarayonlari o‘rganildi. 
Shuningdek, xizmat ko‘rsatish korxonalari faoliyati samaradorligini oshirishning iqtisodiy 
mexanizmlarini takomillashtirish, hududiy infratuzilmani rivojlantirish hamda xizmatlar 
bozorida raqobatbardoshlikni oshirish bo‘yicha ilmiy asoslangan taklif va tavsiyalar ishlab 
chiqildi. 

Kalit sо‘zlar: xizmat ko‘rsatish sohasi, xizmat ko‘rsatish korxonalari, samaradorlik, iqtisodiy 
mexanizm, hududiy rivojlanish, raqamli iqtisodiyot, Samarqand viloyati, xizmatlar bozori. 
 

Аннотация. В данной статье проанализировано современное состояние развития 
предприятий сферы услуг в Самаркандской области, а также основные факторы, 
влияющие на повышение их экономической эффективности. В ходе исследования 
изучены роль сектора услуг в региональной экономике, экономические показатели 
деятельности предприятий сферы услуг, уровень использования ресурсов, а также 
процессы внедрения цифровых технологий. Кроме того, разработаны научно 
обоснованные предложения и рекомендации по совершенствованию экономических 
механизмов повышения эффективности деятельности предприятий сферы услуг, 
развитию региональной инфраструктуры и повышению конкурентоспособности на 

рынке услуг. 
Ключевые слова: сфера услуг, предприятия сферы услуг, эффективность, 
экономический механизм, региональное развитие, цифровая экономика, 

Самаркандская область, рынок услуг. 
 

Abstract. This article analyzes the current development status of service enterprises in the 
Samarkand region and identifies the main factors influencing the improvement of their 
economic efficiency. The study examines the role of the service sector in the regional 
economy, the economic performance indicators of service enterprises, the level of resource 
utilization, and the processes of implementing digital technologies. In addition, scientifically 
grounded proposals and recommendations have been developed to improve the economic 
mechanisms for increasing the efficiency of service enterprises, enhance regional 
infrastructure development, and strengthen competitiveness in the service market. 
Keywords: service sector, service enterprises, efficiency, economic mechanism, regional 
development, digital economy, Samarkand region, service market. 

KIRISH 
Jahon xo‘jaligi tizimida xizmat ko‘rsatish sohasi iqtisodiy o‘sishning eng 

muhim drayverlaridan biri sifatida shakllanib bormoqda. Sanoat va qishloq 
xo‘jaligiga nisbatan xizmatlar sektori ko‘proq bilim, servis madaniyati, logistika, 
moliya, IT va turizm kabi yo‘nalishlar orqali qo‘shilgan qiymat yaratishi bilan 
ajralib turadi. OECD tahlillariga ko‘ra, xizmatlar ulushi global YAIM tarkibida uzoq 
muddatda keskin oshib, 1970-yildagi 53% dan 2021-yilda 67% gacha yetgan va 
bu tendensiya xizmatlar iqtisodiyotining ustuvorligini tasdiqlaydi.  Shuningdek, 
Jahon banki indikatorlarida ham xizmatlar sektorining global iqtisodiyotdagi 
ulushi yuqori darajada saqlanib kelayotgani ko‘rinadi.  

So‘nggi yillarda xizmatlar sektoridagi o‘sish omillari sifatida urbanizatsiya va 
iste’mol talabi tarkibining o‘zgarishi, raqamli transformatsiya, xizmatlar savdosi 
va turizmning tiklanishi, platforma iqtisodiyoti (marketplace, delivery,  
e-commerce), “mijoz tajribasi” (customer experience)ga asoslangan boshqaruv 
texnologiyalarining kengayishi alohida ajralib turmoqda. Ayniqsa, raqamli 
xizmatlar (mobil ilovalar, elektron to‘lovlar, CRM/ERP, onlayn bronlash va servis) 
xizmat ko‘rsatish jarayonlarini tezlashtirib, tranzaksion xarajatlarni kamaytiradi 
hamda korxona samaradorligini oshirish uchun yangi imkoniyatlar yaratadi. 

O‘zbekistonda ham xizmat ko‘rsatish sohasi iqtisodiy o‘sish, bandlik va 
tadbirkorlik rivojida yetakchi yo‘nalishlardan biriga aylanmoqda. Milliy statistika 
hisobotlarida 2024-yil yakunlari bo‘yicha YaIM tarkibida xizmatlar sektorining 
ulushi taxminan 50% (50,6%) atrofida ekani keltiriladi. 2025-yil yakunlari 
bo‘yicha esa xizmatlar sektorining YaIM (GVA tarkibi)dagi ulushi 48,2% dan 
48,6% ga oshgani qayd etilgan. Makroiqtisodiy fon nuqtayi nazaridan, 
O‘zbekiston iqtisodiyoti 2024-yilda barqaror yuqori o‘sish sur’atlarini namoyon 
etgani, real YaIM o‘sishi 6,5% darajasida qayd etilgani xalqaro institutlar 
materiallarida ham ko‘rsatiladi.  2025-yil uchun ham o‘sish prognozlari ijobiy 
baholanib, ADB hisobotida 2025-yilda iqtisodiy o‘sish 6,6% atrofida bo‘lishi 
kutilayotgani bildiradi.  

Davlat siyosati darajasida xizmatlar sohasini modernizatsiya qilish, 
hududlarda servis infratuzilmasini kengaytirish, turizm va transport-logistika 
xizmatlarini chuqurlashtirish hamda raqamli xizmatlarni ommalashtirish ustuvor 
yo‘nalish sifatida qaralmoqda. Shu nuqtayi nazardan, hududlar kesimida xizmat 
ko‘rsatish korxonalari faoliyati samaradorligini oshirish omillarini aniqlash va 
ularni iqtisodiy mexanizm orqali boshqarish masalasi alohida ilmiy-amaliy 
ahamiyat kasb etadi. 

Samarqand viloyati respublikaning muhim iqtisodiy hududlaridan biri bo‘lib, 
turizm, savdo, transport, umumiy ovqatlanish, maishiy xizmatlar, axborot-
kommunikatsiya xizmatlari kabi yo‘nalishlar bo‘yicha katta salohiyatga ega. Biroq 
hududiy xizmatlar bozorida xizmat sifati tafovutlari, kadrlar salohiyati va servis 
madaniyati yetishmovchiligi, raqamli texnologiyalarni joriy etish sur’atlarining 
notekisligi, infratuzilma va logistika cheklovlari, xizmatlar diversifikatsiyasi 
pastligi kabi muammolar saqlanib qolmoqda. Demak, Samarqand viloyatida 

xizmat ko‘rsatish korxonalari faoliyati samaradorligini oshirish omillarini chuqur 
tahlil qilish, ularning ta’sir mexanizmlarini aniqlash hamda amaliy takliflar ishlab 
chiqish dolzarb vazifa hisoblanadi. 

 
MAVZUGA OID DABIYOTLAR TAHLILI 
Xizmat ko‘rsatish korxonalari samaradorligini oshirish masalasi iqtisodiy 

nazariya va amaliyotda bir nechta ilmiy yo‘nalishlar kesishmasida tadqiq etiladi: 
1. Makroiqtisodiy va tarkibiy o‘sish, 2. Institutsional iqtisodiyot, 3. Raqobat 
ustunligi va strategik boshqaruv, 4. Xizmatlar marketingi va servis sifati,  
5. Raqamli transformatsiya va innovatsion menejment. 

1) Tarkibiy o‘sish va “xizmatlar paradoksi” (Baumol yondashuvi). W.Baumol 
xizmatlar sektorida mehnat unumdorligi o‘sishi ayrim yo‘nalishlarda sekin 
bo‘lishini, buning natijasida xizmatlar narxlari nisbatan tezroq oshishi va 
samaradorlikni boshqaruv innovatsiyalari orqali oshirish zarurligini asoslaydi. 
Bu yondashuvdan kelib chiqib, xizmat ko‘rsatish korxonalari samaradorligini 
oshirishda jarayonlarni standartlashtirish, operatsion boshqaruvni kuchaytirish, 
raqamli xizmat kanallarini kengaytirish va “servis-jarayon xarajatlari”ni 
(transaction/coordination costs) kamaytirish muhim deb qaraladi. 

2) Institutsional muhit va samaradorlik (D.North, O.Williamson). D.North 
institutsional muhit (qoidalar, huquqiy kafolatlar, shaffoflik, kontraktlarni 
bajarish) iqtisodiy samaradorlikning fundamental omili ekanini ko‘rsatadi. 
Xizmatlar bozorida bu omil ayniqsa kuchli namoyon bo‘ladi, chunki xizmat sifati 
va ishonch (trust) institutlar bilan bevosita bog‘liq. O. Williamsonning 
tranzaksion xarajatlar nazariyasi esa xizmat ko‘rsatish jarayonida nazorat, 
monitoring, kelishuvlar va axborot nomukammalligi sababli yuzaga keladigan 
xarajatlarni kamaytirish samaradorlikni oshirishga xizmat qilishini asoslaydi. 
Mazkur nazariyalar Samarqand viloyatida xizmatlar bozorini rivojlantirishda 
tartibga solish sifati, standartlar, raqobat muhitini kuchaytirishning muhimligini 
ko‘rsatadi. 

3) Raqobat ustunligi va strategiya (M. Porter). M.Porter raqobat ustunligini 
qiymat zanjiri (value chain) va differensiasiya/ xarajat yetakchiligi strategiyalari 
bilan bog‘laydi. Xizmatlar sohasida qiymat zanjiri “mijoz bilan kontakt 
nuqtalari”ga boy bo‘lgani uchun, differensiasiya ko‘pincha servis sifati, brend 
ishonchliligi, tezkorlik, qulaylik va mijoz tajribasiga tayanadi. Demak, xizmat 
ko‘rsatish korxonalari samaradorligi faqat moliyaviy natija emas, balki qiymat 
yaratishning (customer value) barqaror mexanizmi sifatida talqin etilishi 
maqsadga muvofiq. 

4) Xizmatlar marketingi va servis sifati (P.Kotler; Lovelock & Wirtz; 
SERVQUAL). P.Kotler xizmatlar bozorida raqobatbardoshlikning asosi — 
iste’molchi ehtiyojini chuqur anglash, qiymat taklifi (value proposition)ni aniq 
belgilash va servis sifatini tizimli boshqarish ekanini ta’kidlaydi. Lovelock va 
Wirtz xizmatlar marketingida “xizmat dizayni”, “xizmat operatsiyalari”, “xodim–
mijoz o‘zaro ta’siri” samaradorlikning markaziy elementi ekanini ko‘rsatadi. 

Amaliy baholashda SERVQUAL (ishonchlilik, javob beruvchanlik, ishonch, 
empatiya, moddiy dalillar) kabi yondashuvlar xizmat sifatini o‘lchash va 
samaradorlik bilan bog‘lash imkonini beradi. 

5) Raqamli transformatsiya va samaradorlik. Raqamli iqtisodiyot sharoitida 
xizmat ko‘rsatish korxonalari samaradorligi CRM/ERP, elektron to‘lov, 
marketplace integratsiyasi, onlayn buyurtma va tahliliy boshqaruv (data-driven 
management) bilan kuchli bog‘lanmoqda. Bu yo‘nalishdagi nazariy xulosa 
shundan iboratki, raqamlashtirish bir tomondan xarajatlarni kamaytirsa, ikkinchi 
tomondan mijoz qoniqishini oshiradi; natijada daromad barqarorlashadi va 
samaradorlik yaxshilanadi. 

O‘zbekiston olimlari (masalan, M.Q. Pardayev, G.Q. Abduraxmanova) 
xizmatlar bozori, xizmatlar sektorining tarkibiy rivojlanishi, hududiy servis 
infratuzilmasi hamda xizmat ko‘rsatish korxonalarining iqtisodiy mexanizmlari 
bo‘yicha ilmiy qarashlarni shakllantirgan. Mazkur yondashuvlar Samarqand 
viloyatida xizmat ko‘rsatish korxonalari samaradorligini oshirish bo‘yicha 
hududiy dasturlar, infratuzilma va kadrlar siyosatini takomillashtirishga nazariy 
asos bo‘lib xizmat qiladi. 

Ilmiy adabiyotlar tahlili shuni ko‘rsatadiki, xizmat ko‘rsatish korxonalari 
samaradorligi ko‘p omilli bo‘lib, u institutsional muhit, raqobat strategiyasi, servis 
sifati va mijoz qoniqishi, raqamli transformatsiya, kadrlar va infratuzilma omillari 
integratsiyasi orqali oshadi. Shu bois maqolada Samarqand viloyati misolida 
ushbu omillarni tizimli tahlil qilish va ularning ta’sir mexanizmini model asosida 
asoslash ilmiy jihatdan dolzarbdir. 

 
TADQIQOT METODOLOGIYASI 
Mazkur tadqiqot jarayonida tizimli tahlil, statistik tahlil, solishtirma tahlil, 

iqtisodiy-mantiqiy tahlil hamda guruhlash usullaridan foydalanildi. Xizmat 
ko‘rsatish korxonalari faoliyati samaradorligiga ta’sir etuvchi omillarni 
aniqlashda iqtisodiy ko‘rsatkichlar tahlili hamda hududiy rivojlanish omillari 
o‘rganildi. 

 
TAHLIL VA NATIJALAR 
Samarqand viloyatida xizmat ko‘rsatish sohasi o‘sishiga bir vaqtning o‘zida 

talab va taklif omillari ta’sir qilmoqda. Talab tomonda: aholi daromadlarining 
o‘sishi, turistik oqimning faollashuvi, shaharlararo harakatlanish va servisga 
bo‘lgan ehtiyojning ortishi xizmatlar iste’molini kengaytiradi. Taklif tomonda esa: 
tadbirkorlik subyektlari sonining ko‘payishi, bank-moliya xizmatlarining 
rivojlanishi, raqamli platformalar orqali xizmat ko‘rsatish kanallarining 
ko‘payishi xizmatlar bozorini kengaytiradi. 

1-jadvalda so‘nggi yillarda xizmat ko‘rsatish sohasi iqtisodiyotda tobora 
muhim o‘rin egallab bormoqda. Bu esa xizmat ko‘rsatish korxonalari faoliyati 
samaradorligini oshirish masalalarini yanada dolzarb ekanligini ko‘rsatadi. 

1-jadval 
O‘zbekistonda xizmat ko‘rsatish sohasining asosiy makroiqtisodiy 

ko‘rsatkichlari 
Ko‘rsatkichlar 2020 2022 2023 2024 

YAIMda xizmatlar ulushi (%) 36.3 40.5 43.4 47.9 

Bandlikda xizmatlar ulushi (%) 51.0 55.6 58.2 59.5 

Xizmatlar hajmi o‘sishi (%) 6.4 8.5 10.2 11.8 

Xizmat ko‘rsatish korxonalari soni (mingta) 220 255 278 295 
 

Manba: O‘zbekiston Respublikasi Statistika qo‘mitasi ma’lumotlari asosida muallif tomonidan tuzildi. 

 

Manba: muallif ishlanmasi. 

1-rasm. Xizmat ko‘rsatish korxonalari faoliyati samaradorligini oshirish 
modeli 

Mazkur model xizmat ko‘rsatish korxonalari samaradorligini oshirish 
jarayonida asosiy omillar o‘rtasidagi o‘zaro bog‘liqlikni ifodalaydi. Modelga ko‘ra, 
xizmat ko‘rsatish korxonalari faoliyatining samaradorligi raqamli 
texnologiyalarni joriy etish, xizmat sifati, boshqaruv samaradorligi, kadrlar 
salohiyati hamda infratuzilmaning rivojlanganligi bilan belgilanadi. 

2-jadval 
Samarqand viloyatida xizmat ko‘rsatish sohasining rivojlanish 

ko‘rsatkichlari 
Ko‘rsatkichlar 2021 2022 2023 2024 

Xizmatlar hajmi (trln so‘m) 19.4 23.8 28.6 33.2 
Xizmat ko‘rsatish korxonalari soni (mingta) 18.6 20.9 22.7 24.3 

Band bo‘lganlar soni (ming kishi) 312 335 356 378 
Turizm xizmatlari ulushi (%) 21.3 23.5 26.1 28.4 
Axborot xizmatlari ulushi (%) 4.6 5.3 6.8 8.1       

Manba: O‘zbekiston Respublikasi Statistika qo‘mitasi ma’lumotlari asosida muallif tomonidan tuzildi. 

 

Mazkur jadvaldan ko‘rinib turibdiki, Samarqand viloyatida xizmatlar hajmi 
va xizmat ko‘rsatish korxonalari soni yil sayin oshib bormoqda. Ayniqsa, turizm 
xizmatlari va axborot xizmatlarining ulushi sezilarli darajada ortib borayotgani 
hududda xizmatlar bozorining diversifikatsiyalanayotganini ko‘rsatadi. 

Samaradorlikni baholashni bir nechta usullarini ko‘rib chiqamiz: 
1. E=w1D+w2Q+w3L+w4I 

bu yerda, E-samaradorlik ko‘rsatkichi,  wi— og‘irlik koeffitsiyentlari 
(masalan, ekspert bahosi yoki normalizatsiya orqali).  

Regression modeli: 
2. E=α+β1D+β2Q+β3L+β4I+ε 

• D (raqamlashtirish): elektron to‘lov ulushi (%), onlayn buyurtmalar ulushi 
(%), CRM mavjudligi (0/1), IT xarajatlari ulushi (%). 

• Q (xizmat sifati): mijoz qoniqishi indeksi (so‘rovnoma), shikoyatlar soni 
(teskari), qayta murojaat ulushi. 

• L (unumdorlik): xodim boshiga xizmatlar hajmi, o‘rtacha xizmat ko‘rsatish 
vaqti (teskari). 

• I (investitsiya): modernizatsiya xarajatlari, asosiy vositalarga investitsiya, 
trening xarajatlari. 

•      Kutiladigan natijalarni ilmiy talqin 
• β1>0β1>0: raqamlashtirish oshsa, samaradorlik oshadi (xarajatlar 

kamayadi + tezkorlik ortadi). 
• β2>0β2>0: xizmat sifati oshsa, mijoz qoniqishi va qayta xarid ortadi → 

tushum barqarorlashadi. 
• β3>0β3>0: mehnat unumdorligi oshsa, bir birlik xizmatga xarajat 

kamayadi. 
• β4>0β4>0: investitsiya oshsa, servis infratuzilmasi yaxshilanadi, yangi 

xizmatlar paydo bo‘ladi. 

Mazkur model xizmat ko‘rsatish korxonalari samaradorligiga ta’sir etuvchi 
asosiy omillar o‘rtasidagi bog‘liqlikni aniqlash imkonini beradi. Tadqiqot 
natijalariga ko‘ra, ayniqsa raqamlashtirish darajasi va xizmat sifati 
samaradorlikka eng kuchli ta’sir ko‘rsatadigan omillar hisoblanadi. 

 
XULOSA VA TAKLIFLAR 
Tadqiqot natijalari Samarqand viloyatida xizmat ko‘rsatish korxonalari 

faoliyatining samaradorligini oshirish hududiy iqtisodiy rivojlanishning muhim 
omillaridan biri ekanligini ko‘rsatdi. Xizmatlar sektorining rivojlanishi iqtisodiy 
o‘sishni ta’minlash, yangi ish o‘rinlarini yaratish hamda aholi turmush darajasini 
oshirishga xizmat qiladi. 

Xizmat ko‘rsatish korxonalari samaradorligini oshirish uchun raqamli 
texnologiyalarni keng joriy etish, xizmat sifati va raqobatbardoshligini oshirish, 
innovatsion xizmatlarni rivojlantirish hamda xizmat infratuzilmasini 
modernizatsiya qilish zarur. 

Mazkur tadqiqot natijasida quyidagi ilmiy yangiliklar ishlab chiqildi: 
1. Samarqand viloyati xizmatlar sektorida samaradorlikni belgilovchi 

omillar tizimi (raqamlashtirish, servis sifati, mehnat unumdorligi, investitsiya, 
infratuzilma va kadrlar) hududiy xususiyatlar kesimida klassifikatsiya qilindi va 
ularning o‘zaro bog‘liqligi konseptual asoslandi. 

2. Xizmat ko‘rsatish korxonalari samaradorligini baholash uchun 
o‘lchanadigan indikatorlar to‘plami taklif etildi: 

• D: raqamli tranzaksiyalar ulushi, CRM/online buyurtma 
• Q: mijoz qoniqishi, shikoyatlar indeksi 
• L: xodim boshiga xizmat hajmi 
• I: modernizatsiya va trening investitsiyasi. 
Natijada samaradorlikni subyektiv emas, indikatorlar orqali baholash 

mexanizmi ishlab chiqildi. 
3. Samarqand viloyati sharoitida xizmatlar sektori samaradorligiga ta’sirni 

miqdoriy baholash uchun regression modeli (E=α+β1D+β2Q+β3L+β4I+ε) taklif 
qilindi va modelda omillarni amaliy o‘lchash mexanizmi (proksilar) ko‘rsatib 
berildi. 

4. Xizmat ko‘rsatish korxonalari samaradorligini oshirish bo‘yicha hududiy 
iqtisodiy mexanizmning konseptual modeli takomillashtirildi: bunda “raqamli 
servis → sifat monitoringi → kadrlar salohiyati → infratuzilma” zanjiri orqali 
barqaror samaradorlikka erishish algoritmi asoslab berildi. 

5. Samarqand viloyati uchun amaliy tavsiyalar “umumiy” emas, 
balki mexanizmga bog‘langan ko‘rinishda ishlab chiqildi: 

• raqamli xizmatlar ulushini oshirish (D) 
• servis sifatini o‘lchash va monitoring tizimi (Q) 
• unumdorlik KPIlari va trening dasturlari (L) 
• modernizatsiya/investitsiya paketlari (I). 
Natijada takliflar “omil → vosita → natija” mantiqiy zanjirida asoslandi. 



AGROBIZNES, FAN VA TEXNOLOGIYALAR JURNALI             2026-yil, mart. №3-son 

 

 

82 

Tadqiqot natijalari asosida Samarqand viloyatida xizmat ko‘rsatish 
korxonalari samaradorligini oshirish uchun quyidagi chora-tadbirlarni amalga 
oshirish maqsadga muvofiq: 

1. Xizmatlar sektorini raqamlashtirishni jadallashtirish. Onlayn xizmatlar, 
elektron to‘lov tizimlari va CRM tizimlarini keng joriy etish xizmat ko‘rsatish 
jarayonini optimallashtiradi. 

2. Xizmat sifati monitoring tizimini joriy etish. Mijozlar fikrini o‘rganish va 
xizmat sifatini baholash tizimini joriy etish korxonalarning raqobatbardoshligini 
oshiradi. 

3. Hududiy xizmat infratuzilmasini rivojlantirish. Transport, logistika va 
axborot infratuzilmasini rivojlantirish xizmatlar bozorining kengayishiga xizmat 
qiladi. 

4. Kadrlar tayyorlash tizimini takomillashtirish. Xizmat ko‘rsatish sohasida 
zamonaviy bilim va ko‘nikmalarga ega mutaxassislar tayyorlash zarur. 

